
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHQYRTIMIN E KËRKESËS ANKIMORE NR. 85, TË PARAQITUR NË KQZ NGA SUBJEKTI ZGJEDHOR PARTIA LËVIZJA SOCIALISTE PËR INTEGRIM, KUNDËR VENDIMIT NR. 266, DATË 12.05.2011 TË KZAZ-SË NR. 4 “PËR MIRATIMIN E TABELËS PËRMBLEDHËSE TË REZULTATIT PËR ZGJEDHJEN E KRYETARIT TË KOMUNËS QENDËR COROVODË” 
Komisioni Qendror i Zgjedhjeve në mbledhjen e datës 06.06.2011, me pjesëmarrjen e:
Arben
          RISTANI-


Kryetar

Dëshira
SUBASHI-


ZV/Kryetare

Artan   
LAZAJ-



Anëtar
Pandi

VARFI



Anëtar
Hysen

OSMANAJ-


Anëtar

Klement 
ZGURI-


Anëtar
Vera

SHTJEFNI-


Anëtare
Shqyrtoi çështjen me:
KËRKUES:
Partia Lëvizja Socialiste për Integrim përfaqësuar nga av. Flutura KONE.
PALË E INTERESUAR:
Partia Demokratike.

Partia Socialiste.

Partia Lëvizja Socialiste për Integrim.

Kandidati Gazmir HYSA.

Kandidati Astrit MUSTAFAJ.

OBJEKT:       
Për shqyrtimin e kërkesës ankimore nr. 85, të paraqitur nga subjekti zgjedhor Partia “LSI” për “Kundërshtimin e vendimit nr. 266, date 12.05.2011, të KZAZ nr. 4, Për miratimin e Tabelës Përmbledhëse të Rezultatit për zgjedhjen e Kryetarit të Komunës Qendër Corovodë, Qarku Berat, Konstatimin e pavlefshmërisë së zgjedhjeve në QV 3598, 3612 dhe 3604, te KZAZ 4, dhe Përsëritjen e zgjedhjeve në Komunën Qendër COROVODË, Qarku Berat”.

BAZË LIGJORE: 
Neni 21, pika 1, neni 24, pika 2, dhe nenet 124, 133 dhe 143 pika 1 shkronja “b” të ligjit Nr. 10019, datë 29.12.2008, “Kodi Zgjedhor i Republikës së Shqipërisë”.

KQZ pasi shqyrtoi dokumentacionin e paraqitur dhe dëgjoi diskutimet e të pranishmëve,

VËREN
Me shkresen nr. 4177, prot., datë 13.05.2011, subjekti zgjedhor ankues “LSI”, ka paraqitur kërkesë ankimore nr.85 regj., drejtuar Komisionit Qendror të Zgjedhjeve për “Kundërshtimin e vendimit nr. 266, date 12.05.2011, të KZAZ nr. 4, Për miratimin e Tabelës Përmbledhëse të Rezultatit për zgjedhjen e Kryetarit të Komunës Qendër Corovodë, Qarku Berat, Konstatimin e pavlefshmërisë së zgjedhjeve në QV 3598, 3612 dhe 3604, te KZAZ 4, dhe Përsëritjen e zgjedhjeve në Komunën Qendër COROVODË, Qarku Berat”.
Në fillim të seancës publike Komisioni Qendror i Zgjedhjeve shqyrtoi kërkesën për të marrë pjesë në shqyrtimin e ankimit administrativ si palë të interesuar, paraqitur nga Partia Demokratike, Partia Socialiste, Partia Lëvizja Socialiste për Integrim, Kandidati Gazmir HYSA dhe Kandidati Astrit Mustafaj dhe konstatoi se kërkesat e paraqitura nga këto subjekte zgjedhore,  janë në përputhje me nenin 133, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”. Në këto kushte, Komisioni Qendror i Zgjedhjeve vendosi pranimin si palë të interesuara në këtë proçes. 
KQZ në kuadër të verifikimit të legjitimitetin procedurial të palëve, konstatoi prezencen në seancë të përfaqësuesit të palës ankuese av. Flutura KONE, si dhe të palëve të interesuara.
Pretendimet e palës kërkuese:

· Vendimi nr. 266, date 12.05.2011, të KZAZ nr. 4, “Kundërshtimin e vendimit nr. 266, date 12.05.2011, të KZAZ nr. 4, Për miratimin e Tabelës Përmbledhëse të Rezultatit për zgjedhjen e Kryetarit të Komunës Qendër Corovodë, Qarku Berat, Konstatimin e pavlefshmërisë së zgjedhjeve në QV 3598, 3612 dhe 3604, te KZAZ 4, dhe Përsëritjen e zgjedhjeve në Komunën Qendër COROVODË, Qarku Berat” është i padrejtë dhe i pabazuar në ligj, pasi gjatë proçesit të votimit janë evidentuar se në QV nr. 3598, 3612 dhe 3604, te KZAZ 4, ka pasur shkelje të rënda të ligjit, duke sjellë si pasojë edhe vendimmarrjen e KZAZ nr. 4 për mosnumërimin e ketyre QV dhe për pasojë mos përfshirjen në tabelën e rezultateve për Komunën Qendër Corovodë.
· Konkretisht, në QV nr. 3598 është konstatuar se me dhunë janë futur njerëz të armatosur në këtë QV, kanë marrë fletë votimi dhe futur në kutinë e votimit, kanë mbyllur forcërisht këtë kuti, fakt ky i pranuar nga të dyja palët.
· Për QV nr. 3612, KZAZ ka lejuar që në përbërje te KQV, në cilësinë e Kryetarit të propozuar nga Partia Socialiste, z. Hatem HASANLLARI, i cili rezulton të jetë kunati i kandidatit Astrit MUSTAFAJ.
· Për QV. Nr. 3604, ka rezultuar se kutia e votimit me fletët për Kryetar Komune, ka qenë e çarë në atë masë sa të lejonte futjen dhe nxjerrjen lirshëm të fletëve të votimin në këtë kuti. Kjo përbën shkelje në kuptim të nenit 115 pika 5 e Kodit Zgjedhor.
Shkeljet e pretenduara më lart, janë të rënda dhe kanë sjellë si pasojë dëmtimin e proçesit të votimit duke e bërë atë të pavlefshëm në kuptim të nenit 160/1/a të Kodit Zgjedhor te Republikës së Shqipërisë.
Sa më lart provohet me anë të:

1. Vendimit nr. 266, datë 12.05.2011, për miratimin e tabelës përmbledhëse të rezultatit për zgjedhjen e Kryetarit të Komunës Qendër Corovodë;

2. Libri Protokollit të Mbledhjeve të KZAZ nr. 4;

3. Vendimi nr. 265 i KZAZ nr. 4;

4. Tabela e rezultateve model 56-11 e plotësuar nga GNV për QV nr. 3604;

5. Relacioni i sekretarit të KZAZ nr. 4, z. Valmir HOXHA;

6. Deklarimet e komisionerëve pranë Komisariatit të Policisë Skrapar.
KQZ, për një hetim të plotë dhe të gjithanshëm të çështjes, me vendim të ndërmjetëm vendosi të administrojë në cilësinë e provave, Librin e Protokollit të Mbledhjeve të KZAZ-së nr. 4, Proçesverbalin e Konstatimit të KZAZ nr. 4 si dhe të kqyrë të 3 kutitë e materialeve zgjedhore, për të 3 QV respektive sipas pretendimit të ankuesve.

Nga verifikimi i kryer nga KQZ, rezulton se për QV nr. 3598, kutia e materialeve zgjedhore ishte e hapur dhe pa vulat përkatëse sipas ligjit. Aty u gjetën 2 vulat, libri i protokollit të mbledhjeve, regjistri i posaçëm i zgjedhësve, fletë votimi të papërdorura, kundrafletë, fletë votimi të papërdorura dhe kundrafletë për Kryetar dhe për Këshill, lista e zgjedhësve si dhe një proçesverbal PV08. Nga leximi i PV 08 të KZAZ nr. 4, rezultojnë të pasqyruara numrat e kodeve të sigurisë, por ishte i pafirmosur nga asnjë anëtar.

Lidhur me këtë kuti, përfaqësuesi i Partisë Socialiste thekson se vetëm kutia e materialeve zgjedhore nuk ka vula, ndërsa kutia e votimit për Kryetar Komune është e rregullt dhe për këtë shkak kërkon nga KQZ që të hapë kutinë e fletëve të votimit dhe kryejë hetimin e nevojshëm mbi përshtatshmërinë e të dhënave të pasqyruara në materialët zgjedhore dhe numrit të fletëve që do të gjenden në këtë kuti dhe në rast përputhjeje të shifrave vlerësimin dhe vendimmarrjen përkatëse nga KQZ. Subjektet e tjera zgjedhore, palë në këtë proçes pretenduan se në kushtet kur kutia e materialeve zgjedhore nuk ka integritet KQZ nuk mund të hetojë më tej pasi i gjithë proçesi do të jetë pa integritet dhe për rrjedhojë i pavlefshëm në kuptim të ligjit.
U propozua që për këtë QV të kryhet kqyrja e kutisë së fletëve të votimit, propozim i cili me shumicë votash nuk u miratua nga KQZ, pasi në vlerësim të KQZ proçesi i votimit për këtë QV është tërësisht pa integritet dhe i paligjshëm. Kutia e materialeve zgjedhor për QV nr. 3598 u mbyll me kodet e sigurisë përkatëse.

Lidhur me kutitë e votimit nr. 3604 dhe 3612, KQZ me vendim të ndërmjetëm, vendosi ti konsiderojë të dyja këto kuti si të rregullta. Nga kqyrja që bëri KQZ, rezultoi se kutia nr. 3604 është marrë si e rregullt është numëruar por nuk është përfshirë na tabelën përmbledhëse. Ndërsa për kutinë e QV nr. 3612 KQZ vendosi që të kryejë numërim fillestar dhe pas hapjes së saj rezultoi se Astrit MUSTAFAJ kishte 57 vota dhe Gazmir HYSAJ kishte 56 vota të vlefshme. Fletë votimi të pavlefshme u gjetën 4 copë. KQZ vendosi të përfshijë rezultatin e përftuar nga numërimi i kësaj kutie në tabelën përmbledhëse të rezultateve për Kryetar Komune Qendër Corovodë. Gjithashtu në tabelën përmbledhëse u vendos të përfshihet edhe rezultati i nxjerrë nga GNV për kutinë nr. 3604.
Përfundimisht, pas përfshirjes së rezultateve të përftuara nga hetimi administratit i realizuar nga KQZ për këto dy QV, rezultati i zgjedheje për Kryetar të Komunës Qendër Corovodë, rezultoi të ishte 962 vota për kandidatin Astrit Nuri MUSTAFAJ dhe 857 vota për kandidatin Gazmir Hekuran HYSAJ. 

Në përfundim, subjekti zgjedhor ankues kërkon pranimin e kërkesës së paraqitur sipas objektit: “Kundërshtimin e vendimit nr. 73/1, date 13.05.2011, të KZAZ nr. 2, Për miratimin e Tabelës Përmbledhëse të Rezultatit për zgjedhjen e Këshillit të Komunë Velabisht, Qarku Berat dhe rinumërimin dhe rivlerësimin e votave për QV 3326, 3328 dhe 3322, te KZAZ 2, Komuna Velabisht, Qarku Berat”, kurse subjektet e interesuara kërkojnë rrëzimin e KA nr. 145 si të pabazuar në prova.
Për sa më sipër, pasi u dëgjuan pretendimet e palës kërkuese, si dhe palët e interesuara, u realizua hetimi administrativ nga KQZ nga i cili rezultoi se diferenca e kandidatëve ishte më e vogël se numri i votuesve në QV nr. 3598, nëpërmjet Kryetarit të KQZ u propozua pranimi i kërkesës ankimore nr. 85, datë 12.05.2011 të paraqitur nga subjekti zgjedhor ankues “LSI”, dhe përsëritja e zgjedhjeve në Komunën Qendër Corovodë. Pasi u hodh në votim, propozimi nuk mori kuorumin e nevojshëm nga KQZ dhe për këtë shkak kërkesa ankimore nr. 85, datë 12.05.2011 e subjektit ankues “LSI” u rrëzua.
PËR KËTO ARSYE
Komisioni Qendror i Zgjedhjeve, mbështetur në Neni 21, pika 1, neni 24, pika 2, dhe nenet 143/1 germa “b” të ligjit Nr. 10019, datë 29.12.2008, “Kodi Zgjedhor i Republikës së Shqipërisë”
V E N D 0 S I:
1. Rrëzimin e kërkesës ankimore nr. 85, të paraqitur nga subjekti zgjedhor “LSI” për “Kundërshtimin e vendimit nr. 266, date 12.05.2011, të KZAZ nr. 4, Për miratimin e Tabelës Përmbledhëse të Rezultatit për zgjedhjen e Kryetarit të Komunës Qendër Corovodë, Qarku Berat, Konstatimin e pavlefshmërisë së zgjedhjeve në QV 3598, 3612 dhe 3604, te KZAZ 4, dhe Përsëritjen e zgjedhjeve në Komunën Qendër COROVODË, Qarku Berat”, dhe lënien në fuqi të vendimit nr. 266, date 12.05.2011, të KZAZ nr. 4, 

2. Ky vendim hyn në fuqi menjëherë.
3. Kundër këtij vendimi, mund të bëhet ankim në Kolegjin  Zgjedhor të Gjykatës së Apelit Tiranë, brenda pesë ditëve nga shpallja e tij.
4. U shpall në Tiranë sot me datë 06.06.2011. 
Arben
          RISTANI-

Kryetar


Dëshira
SUBASHI-

ZV/Kryetare

Artan   
LAZAJ-

Anëtar
Pandi

VARFI-

Anëtar
Hysen

OSMANAJ-

Anëtar

Klement 
ZGURI-

Anëtar

Vera

SHTJEFNI-

Anëtare

Nr. 858 i Vendimit
              Data 06.06.2011           Ora 11:00 i Vendimit



“Kundërshtimin e vendimit nr. 266, date 12.05.2011, të KZAZ nr. 4, Për miratimin e Tabelës Përmbledhëse të Rezultatit për zgjedhjen e Kryetarit të Komunës Qendër Corovodë, Qarku Berat, Konstatimin e pavlefshmërisë së zgjedhjeve në QV 3598, 3612 dhe 3604, të KZAZ 4, dhe Përsëritjen e zgjedhjeve në Komunën Qendër Corovodë, Qarku Berat”

